
Сергей Гапликов чолӧмалӧ Коми Республикаса медикъясӧс уджсикас праздникӧн
«Коми Республикаса медицина юкӧнын уджалӧ 25 сюрсысь унджык морт. Найӧ быд боксянь бура тӧдӧны ассьыныс уджсӧ да быд лун пуктӧны тӧдчана пай дзоньвидза да ён йӧзкотыр лӧсьӧдӧмӧ», - гижӧма Коми Республикаса Юралысьлӧн чолӧмалӧмын.
«Коми Республикаса йӧзлысь дзоньвидзалун видзан юкӧнын пыдди пуктана уджалысьяс да ветеранъяс! Дона ёртъяс!
Чолӧмала тіянӧс Медицина уджалысьлӧн лунӧн!
Медик – тайӧ морт, коді олӧ мукӧд йӧз вӧсна, кывкутӧ висьысьяслӧн дзоньвидзалун вӧсна да пыр дась локны отсӧг вылӧ. Ті тӧждысянныд морт олӧм вӧсна. А тайӧ – меддонаторйыс. Та понда тіянлы колӧ лоны кывкутысьӧн, унатор пыдісянь тӧдысьӧн да уджавны асьнытӧ жалиттӧг.
Коми Республикаса медицина юкӧнын уджалӧ 25 сюрсысь унджык морт. Найӧ быд боксянь бура тӧдӧны ассьыныс уджсӧ да быд лун пуктӧны тӧдчана пай дзоньвидза да ён йӧзкотыр лӧсьӧдӧмӧ. Талун тіянтӧг оз артмы вӧчны став уджсӧ, медым республикаса йӧзыс кыпыда да дыр олісны. Тіянкӧд ӧттшӧтш отсасям семьяяслы, видзам челядьдыр, уджалам, медым йӧзыс нуӧдісны дзоньвидза оласног. Кутам лача, мый ми ӧтув пӧртам олӧмӧ «Йӧзлысь дзоньвидзалун видзӧм» да «Демография» национальнӧй проектъяс, медым бурланьӧ вежны йӧзлысь олӧмсӧ.
Аттьӧала йӧзлысь дзоньвидзалун видзан юкӧнын быд уджалысьӧс сьӧлӧмсянь да зіля уджалӧмысь. Аттьӧ уджсӧ бура тӧдӧмысь, отсавны дасьлунысь да асьнысӧ жалиттӧг уджалӧмысь.
Сиа тіянлы крепыд дзоньвидзалун, шуд да тыр-бур олӧм!»
Коми Республикаса Юралысь С.А. Гапликов 
16.06.2019
Сергей Гапликов поздравляет медиков Республики Коми с профессиональным праздником
«В медицинской отрасли Республики Коми трудятся более 25 тысяч человек. Это большая команда профессионалов, которые ежедневно вносят значительный вклад в формирование здорового и сильного общества», - отмечено в поздравлении Главы Республики Коми. 
«Уважаемые работники и ветераны отрасли здравоохранения Республики Коми! Дорогие друзья!
Поздравляю с Днём медицинского работника!
Быть медиком, значит, жить ради других, нести ответственность за здоровье пациентов, быть готовым в любую минуту прийти на помощь. Вам доверяют самое дорогое, что есть у человека – жизнь, поэтому ваша профессия требует глубоких знаний, ответственности и самоотдачи.    
В медицинской отрасли Республики Коми трудятся более 25 тысяч человек. Это большая команда профессионалов, которые ежедневно вносят значительный вклад в формирование здорового и сильного общества. Без вашего участия сегодня невозможно представить работу по повышению продолжительности жизни и активного долголетия жителей региона. Вы помогаете решать задачи поддержки семьи и охраны детства, формировать здоровый образ жизни. Мы возлагаем большие надежды на вас в реализации национальных проектов «Здравоохранение» и «Демография», которые нацелены на улучшение качества жизни населения.
Благодарю каждого работника отрасли здравоохранения за нелёгкий труд и добросовестное отношение к своему делу. Спасибо за профессионализм, чуткость, терпение и самоотдачу.  
Я желаю вам крепкого здоровья, личного счастья и благополучия!» 
Глава Республики Коми С.А. Гапликов

